
«Հայաստանի Հանրապետության 2025 թվականի պետական բյուջեի մասին օրենքում վերաբաշխում, փոփոխություն և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Սույն նախագծի այսուհետ՝ Նախագիծ ընդունումը պայմանավորված է Աշխատանքի և սոցիալական հարցերի նախարարության այսուհետ՝ Նախարարություն բնականոն գործունեությունը ապահովելու անհրաժեշտությամբ։
1.1. Կարգավորման հարաբերությունների ներկա վիճակը և առկա խնդիրները
	Սույն նախագիծը պայմանավորված է ԱՍՀՆ աշխատակազմի կարիքների համար նոր գույքի ձեռքբերման անհրաժեշտությամբ: Հարկ է նշել, որ աշխատակազմի առկա գույքը ձեռք է բերվել դեռևս 2000 թվականին: 2025 թվականի ՀՀ պետական բյուջեով ԱՍՀՆ պահպանման համար նախատեսված միջոցներից իրականացվել է Կառավարական 3-րդ շենքում Նախարարության աշխատակազմի զբաղեցրած վարչական տարածքի ընթացիկ վերանորոգման աշխատանքներ, որի ընթացքում առկա գույքի որոշ քանակություն տեղաշարժվելու, տեղափոխվելու արդյունքում դարձել է հետագա օգտագործման  համար ոչ պիտանի: Վերոգրյալով պայմանավորված առաջացել է անհրաժեշտություն՝ ձեռքբերելու նոր գույք, որի ձեռքբերման համար նախագծով առաջարկվող ֆինանսական միջոցի չափը կազմում է 5,760.0 հազար դրամ:

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։

2. Կարգավորման առարկան 
Սույն նախագծով 5,760.0 ֆինանսական միջոցները  առաջարկվում է նվազեցնել ՀՀ կառավարության 2024 թվականի N 2060-Ն որոշմամբ հաստատված՝ 2025 թվականի պետական բյուջեի 1032 ծրագրի 32007 միջոցառման շրջանակներում նախատեսված, նախարարության ենթակայության ՊՈԱԿ-ների հիմնանորոգման աշխատանքների՝ ընդհանուր գումարից, որից «Վարդենիսի» շուրջօրյա մասնագիտացված խնամքի կենտրոնի  հիմնանորոգման համար 571,242.0 հազար դրամ։ Խնամքի կենտրոնի հիմնանորոգման աշխատանքների իրականացման նպատակով մրցութային ընթացակարգով 09.09.2022 թվականին կնքվել է ԱՍՀՆ-ԳՀԱՇՁԲ-22/28-Շ ծածկագրով պայմանագիրը։ Պայմանագրի շրջանակներում փաթեթը նախագծողի կողմից 03.09.2025 թվականին ներկայացված է քաղաքաշինության, տեխնիկական և հրդեհային անվտանգության տեսչական մարմին։ Աշխատանքների ներկայիս ընթացքով պայմանավորված, տարբեր տեսակի թուլտվությունների ստացման ընաթացակարգերը, ինչպես նաև գնման մրցույթների կազմակերպման գործընթացը հաշվի առնելով, «Վարդենիսի» շուրջօրյա մասնագիտացված խնամքի կենտրոնների շինարարական աշխատանքները 2025 թվականին չեն կարող մեկնարկել:
 Նախագծով առաջարկվում է նվազեցումները կատարել 2025 թվականի պետական բյուջեի 1032 ծրագրի 32007 միջոցառման գծով՝  «Վարդենիսի» շուրջօրյա մասնագիտացված խնամքի կենտրոնների հիմնանորոգման համար հաստատված միջոցների առկա տնտեսումների հաշվին:
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

3. Իրավական ակտի կիրառման դեպքում ակնկալվող արդյունքը. 
Նախագծի ընդունման դեպքում կապահովվի ՀՀ աշխատանքի և սոցիալական հարցերի նախարարության բնականոն գործունեության ապահովումը:

		4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Նախագիծը բխում է Հայաստանի վերափոխման ռազմավարություն 2050, ՀՀ կառավարության 2021-2026 թթ. ծրագրի 4.6՝ «Աշխատանք և սոցիալական պաշտպանություն» բաժնում ամրագրված նպատակներից, ոլորտային և/կամ այլ ռազմավարություններից:

5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:

6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:
